
Pérmbledhje

Performanca relativisht e miré gjaté tremujorit té
paré (TM1) té wvitit 2013 u pércoll me trende té
ngjashme edhe gjaté tremujorit té dyté (TM2). Né
kété kontekst, sektori fiskal vazhdoi zgjerimin e
shpenzimeve duke vazhduar té keté rol té réndésishén
neé rritjen ekonomike. Deficiti tregtar u ngushtua pér
0.6 pérqgind né krahsim me periudhén e njéjté té vitit
paraprak. Kjo si rezultat i1 rritjes prej vetém 0.6
pérqind té importeve dhe rritjes prej 9.9 pérqind té
eksporteve. Té dhénat nga anketa e Odés Ekonomike
té Kosovés me biznese kryesisht konfirmojné se né
TM2 2013 performanca e ndérmarrjeve né sektorin
tregtisé ishte mé e dobét se pritjet e ndérmarrésve.
Ndérsa, trendet e pérgjithshme jané né drejtim té
rritjes sé prodhimit vendor dhe =zévendésimit té
produkteve té importuara me prodhime vendore.
Performanca mé e miré e ekonomisé sé Eurozonés
gjaté gjysmés sé paré té vitit éshté reflektuar
pozitivisht né ekonominé e Kosovés pérmes rritjes sé
dérgesave té emrigrantéve. Po ashtu, vlera e
investimeve té huaja direkte né Kosovés gjaté késaj
periudhe ka shénuar rritje. Sektori financiar 1
Kosovés ka vazhduar té zgjerojé aktivitetin. Kredité
dhe depozitat e sistemit bankar vazhduan té rriten,
pérderisa treguesit e géndrueshmérisé vazhdojné té
paragesin njé gjendje té kénagshme té shéndetit té
kétij sistemi.

Ecurité e ¢mimeve gjaté TM2 2013 ishin relativisht
stabile duke arritur normé vjetore té inflacionit prej
2.7 pérqind. Cmimet né Kosové vazhdojné té kené
prirje té ngjashme me ¢gmimet e importit té cilat deri
né mars 2013 u rritén me 2 pérqind. Tregu 1 bonove té
thesarit vazhdoi té karakterizohet me ofertim té larté
dhe me normé té ulét té interesit qé reflekton
stabilitetin financiar dhe fiskal né Kosové.

Ngjarjet kryesore né tremujorin e dyté

Anketa mbi kreditimin bankar pér TM2 2013 tregon
pér rritje té kérkesés pér kredi nga ekonomité familjare
dhe ndérmarrjet.

Anketa pér klimén e biznesit tregon pér zhvillime
pozitive né sektorin e prodhimit dhe shérbimeve né
TM2 2012.

Bilanci tregtar ka shénuar pérmirésim té lehté si
rezultat i rritjes mé té larté té eksportit né krahasim me
rritjen e importit.

Pér tremujorin e treté té vitit 2013, pritet qé burimet
kryesore té financimit dhe konsumit né ekonominé e
vendit té vazhdojné té rriten. Bizneset né pérgjithési
kané raportuar pritje pozitive pér sa 1 pérket
aktivitetit té pérgjithshém ekonomik dhe punésimit
gjaté tremujorit té ardhshém. Po ashtu, bankat
komerciale kané raportuar se pritet rritje e kérkesés
pér kredi nga ndérmarrjet gjaté tremujorit té treté,
mirépo kriteret e bankave pritet té mbesin té
shtrénguara pér sa 1 pérket kreditimit té
ndérmarrjeve.

CPI Indeksi i Cmimeve té Konsumit (angl. Consumer Price Index: CPI)

Zhvillimet né Ekonominé Globale

Shenjat e rimékémbjes gé u shfagén gjaté TM1 2013
né ekonominé globale filluan té€ zbehen gjaté TM2
2013 nga rénia e konsiderueshme e kérkesés sé
brendshme né disa nga vendet e médha né zhvillim.
Rrjedhimisht, edhe parashikimet pér rritjen e
ekonomisé globale pér vitin 2013 jané reviduar né
rreth 3 préqind nga 3.3 pérqind sa kané gené né Prill
2013 (FMN, WOE 2013). Gjithashtu, si rrjedhojé e
ngadalsimit té kérkesés sé brendshme, vendet né
zhvillim pritet té shénojné normé meé té ulét té rritjes
krahasuar me vitin paraprak pasi qé né TM2 2013
jané shfaqur edhe shenjat e para té ngadalsimit té
aktivitetit kreditor si rezultat 1 shtréngimeve té
kritereve té kreditimit né sistemet financiare té

kétyre vendeve.

Né anén tjetér, pérkundér zhvillimeve mé té
ngadalshme né vendet né zhvillim, ekonomia e SHBA-
ve u rrité mé shumé se qé ishte parashikuar, duke
sugjeruar se efektet e kérkesés sé jashtme por edhe
shtréngimeve fiskale jané tejkaluar nga ekonomia e
kétiy vendi (IMF WOE, 2013; Bloomberg, 2013).
Gjithashtu, Eurostati ka vlerésuar se né TM2 2013
eurozona ka shénuar rritje prej 0.3 pérqind krahasuar
me TM1 2013, gjé qé mund té keté ngjallur shpresat
pér rritje edhe né pjesén tjetér té wvitit, pérkundér
faktit se parashikimet fillestare patén paraparé se

ekonomia e eurozonés do té karakterizohet me rénie

né vitin 2013.

Inflacioni vlerésohet té keté shénuar rénie né TM2
2013. Sipas vlerésimeve té Eurostat-it, inflacioni né
eurozoné shénoi rénie nga 1.9 pérqind sa ishte né

TM1 2013 né 1.4 pérqind né TM2 2013. Edhe né
3

SHBA ishte nivel pothuajse 1 njejté i shkallés sé
rénies sé inflacionit, nga 1.6 pérqind né TM1 2013 né
1.2 pérqind né TM2 2013. Cmimet e naftés (‘brent
crude’)’ né TM2 2013 shénuan rénie pér rreth 8
pérqind krahasuar me tremujorin paraprak, qé éshté
njé indikacion 1 rénies sé kérkesés globale pér kété

produkt (Figura 1).

Figura 1. Cmimi i naftés 'brent crude', né USD

Burimi: Bloomberg (2013)

Pérve¢ ¢mimeve té naftés, rénie shénuan edhe ¢mimet
e metaleve té cilat né TM2 2013 ishin pér 6 deri 9
pérgind mé té uléta né krahasim me TM2 2012
(Figura 2).

Figura 2. Cmimet e metaleve, né USD pér ton

Rénia e ¢mimeve té produkteve kryesore né tregjet

‘Brent Crude’ paraqet klasifikim tregtar pér naftén e prodhuar né detin e veriut si pérfagésues
i nivelit t& gmimit té naftés né nivel global.



globale u pasua edhe me rénie té ¢mimeve té
produkteve ushqimore. Krahasimi vjetor i ¢gmimeve té
produkteve ushqimore tregon se deri né TM2 2013
¢mimet e produkteve ushqgimore né nivel global ishin
meé té uléta pér 2.5 pérgind. Rénie mé e theksuar u
shénua te ¢mimet e drithérave té cilat né TM2 2013
ishin pér 7.3 pérqind mé té uléta se né periudhén e
njéjté té vitit té kaluar (Figura 3).

Figura 3. Indeksi i gmimeve té ushqgimit

Norma e kémbimit té euros kundrejt valutave

kryesore botérore konsiderohet se ka gené stabile,

Figura 4. Norma e kémbimit e Euros

Burimi: BQK (2013)
duke pasur lévizje shumé té lehté vetém kundrejt

dollarit amerikan 1 cili u zhvlerésua né fund té TM2

2013 krahasuar me TM1 2013 (Figura 4).

Né maj té vitit 2013 norma bazé e rifinancimit e
Bankés Qendrore Evropiane (angl. European Central
Bank: ECB) u zvogélua nga 0.75 né 0.5 pérqind me
qéllim qé té lehtésohet gasja né financa pér sistemin
bankar evropian. Norma bazé e rifinancimit ka
arritur nivelin mé té ulét historik né eurozoné. Kjo
masé erdhi si rezultat i t& dhénave jo té favorshme sa
1 pérket nivelit té papunésisé si dhe inflacionit mé té
ulét se sa niveli i1 targetuar. Si rezultat i likuiditetit té
mjaftueshém, norma Euribor gjaté késaj periudhe u
karakterizua me rénie té lehté. Normat 1-mujore nuk
patén ndryshime gjaté TM2 2013; 3-mujore shénuan
rénie té lehté; 6-mujore dhe 12-mujore u
karakterizuan me rénie nga mesatarisht 0.35
pérkatésisht 0.57 né 0.31 pérkatésisht 0.51 pérqind
(Figura 5).

Figura 5. Norma e kreditimit ndérbankar EURIBOR
dhe norma e rifinancimit e ECB-sé

Ekonomia e Kosovés

Sektori Real

Té dhénat zyrtare té publikuara nga ASK-ja tregojné
se ekonomia e Kosovés gjaté vitit 2012 shénoi njé

normé reale té rritje prej 2.5 pérqind, ndérsa nga té

4

dhénat preliminare vérehet se performanca e disa
indikatoréve gjaté gjysmés sé paré té vitit 2013 ka
gené mé e miré dhe rrjedhimisht, viti 2013 pritet té
keté normé edhe mé té larté té rritjes. Pérmirésimet
né sektorin e jashtém, si investimet e huaja direkte,
dérgesat e emigrantéve si dhe eksportet tregojné pér
aktivitet té shtuar né ekonominé e vendit. Edhe té
dhénat e sektorit real si numri 1 bizneseve té reja dhe
vlerésimet e biznesit pér klimén afariste japin
indikacione pér njé aktivitet mé té madh né

ekonominé e vendit.

Qé nga TM1 2013, Oda Ekonomike e Kosovés (OEK)
ka filluar té realizojé anketén me biznese mbi klimén
e biznesit né bazé tremujore. Kjo anketé éshté e
ngjashme me anketat né bazé té té cilave pérllogaritet
indeksi 1 besueshmérisé sé bizneseve (angl: business
bondidence index, BCI).? Anketa éshté realizuar me
363 biznese né TM1 2013 dhe me 438 biznese né TM2
2013. Piképamjet e shprehura né kété anketé jané té
bizneseve mbi pérceptimin e tyre pér aktivitetin e
ekonomik dhe mbi pritjet e tyre pér periudhat né
vijim.

Si¢ edhe éshté paraqitur né figurén 6, vlerésimi 1
bizneseve pér situatén biznesore né TM2 2013 ka
gené meé pozitiv se né TM1 2013, ndérsa pritjet e
bizneseve pér gjashté muajt e ardhshém té vitit 2013
jané mjaft optimiste qé nénkupton se gjaté TM3 dhe
TM4 2013 pritet té keté pérforcim té aktivitetit

ekonomik né vend. Sa 1 pérket punésimit, si¢ edhe

2Kalkulimi i BCl-sé éshté si né vazhdim:

BCI = (P * 1) +(A*0.5)+(N*0),

ku P paraget pérgjigjet pozitive, A paraget pérgjigiet neutrale ndérsa N paraget pérgjigjet
negative. Né kété kontekst, kur rezultati i indeksit merr vierén 50 situata e pérgjithshme éshté
e pandryshuar. Kur vlera e indeksit ésht¢ mé e ulét se 50 situata konsiderohet negative,
ndérsa kur indeksi tejkalon vlerén 50 situata konsiderohet pozitive.

5

éshté paraqitur né figurén 6, pritjet jané se punésimi

do té rritet gjaté TM3 2013.

Figura 6. Vlerésimi i bizneseve pér situaten
biznesore dhe pritjet pér punésim, indeks

= Punésimi (3 muajt e ardhshém)

Né bazé sektoriale, performanca e vlerésuar nga veté
bizneset né TM2 éshté pozitive pér sektorin e
prodhimit dhe sektorin e shérbimeve, ndérsa sektori i
ndérmarrjeve té tregtisé raportoi pér performancé mé
té dobét (Figura 7).
Figura 7. Zhvillimet né 3 muajt e fundit sipas
industrive, indeks

u Tregtia me shumicé

Pritjet pér 3 mujorin e ardhshém jané mjaft optimiste
marré parasysh se vlera e indeksit tejkalon mbi 70
pér secilin sektor, ndérsa si¢ edhe éshté paraqitur né
figurén 8, sektori i prodhimit mban nivelin mé té larté
pritjeve pér TM3 2013. Gjithashtu, pér periudhén e
gjashté muajve té ardhshém, aktiviteti 1 pérgjithshém

ekonomik shihet me optimizén nga ndérmarrjet dhe



éshté sektori 1 prodhimit gqé ka pritjet mé optimiste

(Figura 8).

Figura 8. Pritjet pér situaté biznesore né 3 muajt e
ardhshém sipas industris€, indeks

Burimi: OEK (2013)

Cmimet né Kosové, shprehur népérmjet indeksit té
¢mimeve té konsumit (angl: Consumer Price Index:
CPI), gjaté TM2 2013 u karakterizuan me inflacion té
moderuar. Rritja vjetore e ¢mimeve né TM2 2013
ishte 2.4 pérqind, ndérsa krahasuar me TM1 2013,
¢mimet ishin mé té uléta pér 0.5 pp (Figura 9). Niveli
1 ¢gmimeve té konsumit né vend éshté 1 ndikuar mjaft
nga c¢mimet e importeve gjé qé reflektohet edhe
népérmjet indeksit té c¢mimeve té importit (angl:
Import Price Index: IPI). Mesatarja vjetore e IPI-sé
deri né TM2 2013 ka pasur sjellje mjaft té ngjashme
me CPI-né, duke u rritur pér 2.8 pérqind.

Ndérsa, sa 1 pérket ¢mimeve té prodhimit (angl.
Producer Price Index: PPI), ndryshimi 1 mesatares
vjetore deri né TM2 2013 ishte relativisht i1 larté me
4.9 pérqind. Kjo rritje ishte e nxitur nga rritja e
peshés sé mineraleve metalike qé aktualisht pérbéjné
14.9 pérqind té gjithsej indeksit té prodhuesit né vend
(5 pérqind né 2012) si dhe rritjes sé ¢mimeve té
mineraleve metalike pér 17.9 pérqind né mesatare

vjetore. Rritja e peshés sé késaj kategorie ka ardhur si

rezultat 1 rritjes sé pérgjithshme té prodhimit té

mineraleve metalike.

Figura 9. Indeksi i Cmimeve té€ Konsumit, ndryshimi
vjetor

Zhvillimet globale té ¢mimeve u reflektuan lehté né
normén reale efektive té kémbimit (NREK) té Euros
né Kosové kundrejt valutave té partneréve tregtar. Né
T™M2 2013, NREK u devalvua pér 1.1 pérqind
krahasuar me TM1 2013, ndérsa krahasuar me TM2
2012, NREK mbeti né nivel té ngjashém.

Figura 10. Regjistri i bizneseve, jo kumulative

Gjaté TM2 2013 u regjistruan 2504 biznese té reja

m Biznese té mbyllura

ndérsa u mbyllén 355 biznese (Figura 10). Numri i
bizneseve té regjistruara éshté mé i ulét se né TM1
2013, tremujor ky 1 cili ka pasur nivelin mé té larté
pér sa 1 pérket numrit té bizneseve té reja té

regjistruara (gjithsej 3101 biznese té reja).

Sa i1 pérket strukturés sé ndérmarrjeve té reja, tregtia
vazhdon té dominojé me 30 pérqind té gjithse)
ndérmarrjeve té regjistruara gjaté TM2 2013, por se
edhe aktivitetet tjera si patundshméria, ndértimtaria
dhe bujgésia kané mbajtur njé pérqindje té
konsiderueshme né ndérmarrjet e reja té regjistruara

(Figura 11).

Figura 11. Struktura e ndérrmarrjeve té reja

Burimi: ASK (2013)

Sektori Financiar

Sistemi Bankar

Aktiviteti 1 sistemit bankar né Kosové vazhdoi té
zgjerohet edhe gjaté TM2 té wvitit 2013. Asetet e
sistemit bankar arritén vlerén prej 2.8 miliard euro
né gershor 2013, qé paraget njé rritje vjetore prej 5.1

pérqind.

Kredité e sistemit bankar shénuan rritje vjetore prej
2.8 pérqind né TM2 2013, duke arrité vlerén prej 1.83
miliardé euro. Kredité pér ndérmarrjet private dhe
kredité pér ekonomité familjare mbetén kontribuuesit
kryesor né rritjen e kredive gjaté késaj periudhe (2.1

pp pérkatésisht 1.3 pp né gershor 2013).

Figura 12. Trendi i rrities sé depozitave dhe kredive,
né pérqindje

Burimi: BQK (2013)

Sidoqofté, nga figura 12 mund té vérehet se norma
vjetore e rritjes sé gjithsej kredive té sistemit bankar
éshté karakterizuar me njé trend rénés. Kredité pér
ndérmarrje, qé njéherit dominojné strukturén e
gjithsej kredive me njé pjesémarrje prej 68 pérqind,
shénuan rritje vjetore prej 3.1 pérqind né TM2 2013,
krahasuar me rritjen vjetore prej 6.9 pérqind né TM2
2012. Gjithashtu, me njé pjesémarrje prej 31 pérqind
né gjithsej kredité e sistemit bankar, kredité pér
ekonomité familjare shénuan rritje vjetore prej 4.4
pérqind né gershor 2013 (11.7 pérqind né qershor
2012). Né baza kuartale, né TM2 2013 kredité
shénuan rritje prej 2.4 pérqind, njé pérmirésim i
ritmit té rritjes krahasuar me TM1 2013 kur kredité u

rritén me 1.1 pérqind.

Zhvillimet pozitive kuartale né ritmin e rritjes sé
kreditimit mbéshteten edhe nga rezultatet e anketés
sé kreditimit bankar qé BQK realizon me bankat
komerciale né vend né baza kuartale. Bankat
deklaruan se gjaté TMZ2 2013, krahasuar me TM1
2013, kérkesa pér kredi nga ndérmarrjet dhe
ekonomité familjare éshté rritur. Sa 1 pérket
standardeve dhe kritereve té aplikuara né kreditim,

bankat deklaruan se gjaté TM2 2013 kané shtrénguar



kriteret pér ndérmarrjet, mé specifikisht pér
ndérmarrjet e médha dhe kredité afatgjata. Pér sa i
pérket pritjeve pér TM3 2013, kiteret pér kredité e
ndérmarrjeve (vecanérisht pér ndérmarrjet e médha)
pritet té mbesin té shtrénguara, pérderisa kérkesa
pér kredi nga ndérmarrjet pritet té rritet. Pritjet pér
rritje té kérkesés pér kredi nga ndérmarrjet jané né
linjé edhe me pritjet e veté ndérmarrjeve pér shtim té
aktivitetit gjaté TM3 2013. Kérkesa pritet té rritet
edhe pér kredité e ekonomive familjare pér té cilat
pritet edhe lehtésim 1 kritereve té kreditimit nga

bankat.

Struktura e kredive vazhdon té jeté e ngjashme, me
kredité pér tregti qé dominojné strukturén e gjithse)
kredive pér ndérmarrjet me 53.2 pérqind. Si1 pasojé e
ngadalésimit té kreditimit té sistemit bankar né
pérgjithési, si dhe ngadalésimit té aktivitetit té
ndérmarrjeve tregtare, norma vjetore e rritjes sé
kredive pér tregti ishte 3.7 pérqind krahasuar me
normén e rritjes vjetore prej 7.7 pérqind né gershor
2012. Ngadalésimi 1 aktivitetit té ndérmarrjeve
tregtare gjaté tremujorit té dyté té witit 2013,
reflektuar edhe pérmes ngadalésimit té importit né
kété periudhé, u theksua edhe nga Anketa pér Klimén
e Biznesit né Kosové té pérpiluar nga OEK. Sipas
anketés, bizneset né sektorin e tregtisé jané mé pak
té kénaqura me rreth 44 pérqind té ndérmarrjeve
tregtare té anketuara qé kané deklaruar se zhvillimi 1
biznesit té tyre gjaté TM2 2013, krahasuar me TM1
2013, ka shénuar rénie. Pérkitazi, edhe pritjet né
gjashté muajt e ardhshém pér bizneset e sektorit té

tregtisé mbesin mé té uléta.

Krahasuar me TM2 2012, kreditimi pér sektorét e
prodhimtarisé dhe ndértimtarisé né TM2 2013 ishte

mé 1 ulét (Figura 13). Kredité pér sektorin e
prodhimtarisé shénuan rénie prej 5.1 pérqind,
pérderisa kredité pér ndértimtariné shénuan rénie
prej 1.2 pérqgind. Né anén tjetér, kreditimi 1 sektorit té
bujgésisé u karakterizua me zhvillime pozitive né
kété periudhé, duke shénuar rritje vjetore prej 11.9

pérqgind né gershor 2013.

Figura 13. Vlera e kredive sipas veprimtarisé
ekonomike, né milioné euro

Burimi: BQK (2013)
Duke arritur vlerén prej 2.2 miliard euro, gjithse)
depozitat né sistemin bankar kané shénuar rritje
vjetore prej 4.4 pérqind (7.7 pérqind né gershor 2012).
Kontribues kryesor né rritjen e gjithsej depozitave té
sistemit bankar vazhduan té jené depozitat e
ekonomive familjare. Sa 1 pérket depozitave té
ndérmarrjeve, né qershor 2013 éshté véné re njé
normé meé e ulét e rritjes te depozitat e ndérmarrjeve
private, pérderisa depozitat e institucioneve

financiare u zvogéluan kryesisht si pasojé e zvogélimit

té depozitave té fondeve pensionale.

Mesatarja kuartale e normés efektive té interesit né
kredi vazhdoi trendin rénés. Né TM2 2013, norma
mesatare kuartale e interesit né kredi ishte 12.3
pérqind krahasuar me 13.5 pérqind né TM2 2012
(Figura 14).

Figura 14. Mesatarja kuartale e normave té interesit, né
pérqgindje

Burimi: BQK (2013)
Rénia e normés sé interesit né kredi né TM2 2013
éshté rezultat 1 rénies sé normés sé interesit né
pothuajse té gjitha kategorité e kredive. Kredité e
sektorit bankar pér ndérmarrjet private, si kredité
pér investime ashtu edhe kredité tjera biznesore
kishin normé mé té ulét té rritjes né TM2 2013

krahasuar me TM2 2012 (Figura 15).

Pérjashtim bémné kredité pér blerje té shtépive, té
cilat né TM2 2013 kané shénuar rritje vjetore prej 1.6
piké pérqindje. Norma mesatare kuartale e interesit
né depozita mbeti e pérafért, duke zbritur né 3.5
pérqind né TM2 2013 nga 3.6 sa ishte né TM2 2012
(Figura 15). Rrjedhimisht dallimi né mes té normave
té interesit né kredi dhe depozita u zvogélua, duke
zbritur né 8.8 pérgind nga 9.9 pérqind sa ishte né

TM2 2012.

Performanca e sistemit bankar né gjashtémujorin e
paré té vitit 2013 ishte pozitive, ku fitimi neto 1
sistemit arriti vlerén 16.2 milioné, gé tregon pér njé
rritje prej 5.6 milioné euro krahasusuar me periudhén
e njéjté té vitit té kaluar. Pérderisa té hyrat e sistemit
bankar kané shénuar rénie té lehté krahasuar me
periudhén e njejté té vitit paraprak, shpenzimet kané
pésuar rénie mé té theksuar dhe kjo kryesisht pér
9

shkak té shpenzimeve mé té uléta né kategoriné e
shpenzimeve pér provizione (19.9 milion euro né TM2

2013 krahasuar me 27.5 milion euro né TM2 2012).

Figura 15. Normat mesatare kuartale té interesit pér

kredi pér ndérmarrjet, né pérqindje

Burimi: BQK (2013)

Deri né gershor 2013, norma e Kthimit né Mesataren
e Aseteve (ROAA)® éshté pérmirésuar né 1.2 pérqind
nga 0.7 pérqind né dhjetor 2012. Edhe norma e
Kthimit né Mesataren e Kapitalit (ROAE) éshté rritur
né 11.7 pérqind, nga 7.1 pérqind sa ishte né dhjetor
2012 (Figura 16). Gjithashtu, né gershor 2013 éshté
pérmirésuar raporti 1 shpenzimeve ndaj té hyrave té
sistemit bankar, indikator ky qé zbriti né 86 pérqind
nga 90.5 pérqind né dhjetor 2012, gjé qé flet pér

pérmirésim té efikasitetit.

Né qershor 2013, kredité joperformuese kishin njé
pjesémarrje prej 7.6 pérqind né gjithsej kredité e
sektorit bankar. Vlen té theksohet se pjesémarrja e
kredive joperformuese né gjithsej kredité mbeti e
pandryshuar nga muaji mars kur poashtu géndronte
né 7.6 pérqind, pérderisa krahasuar me dhjetor 2012
shénoi njé rritje prej 0.1 piké pérqindje (Figura 17).

3 Treguesit ROAA dhe ROAE jané té anualizuar.



Figura 16. Treguesit e profitabilitetit

Burimi: BQK (2013)

Sektorét qé kontribuan né rritjen e kredive
joperformuese gjaté késaj periudhe ishin kryesisht
prodhimtaria, tregtia dhe kredité pér individét dhe
ekonomité familjare. Kredité joperformuese vazhdojné
té jené miré té mbuluara me provizionet pér humbjet
e mundshme nga kredité. Né gershor 2013,
mbulueshmeria e kredive joperformuese me
provizione per humbje nga kredité eshte rritur né
113.8 pérqind, krahasuar me 111.9 pérqind né dhjetor
2012.

Figura 17. NPL dhe provizionet pér humbje nga
kredité

Burimi: BQK (2013)
Niveli 1 kapitalizimit té sistemit bankar vazhdoi té
géndroj¢ né nivel té kénagshém. Treguesi 1

Mjaftueshmérisé sé Kapitalit (CAR) né gershor 2013

arritli né 16.6 pérqind4 nga 15.1 pér qind sa ishte né
mars 2013 dhe 14.4 pérqind né dhjetor 2012
(minimumi 1 kérkuar nga BQK éshté 12 pérqind).
Pérforcimi 1 kapitalizimit té sistemit 1 atribuohet
kryesisht pérmirésimit té fitimit té sistemit bankar né

gjashtémujorin e paré té vitit 2013.

Pozita e likuiditetit té sistemit bankar né TM2 2013
vazhdon té jeté e géndrueshme. Raporti i kredive ndaj
depozitave né TM2 2013 arriti né 82.9 pérqind, nga
78.6 pérqgind né mars 2013 dhe 77.4 né dhjetor 2012.
Gjithashtu, raporti i1 aseteve té gjera likuide (ang:
broad liquid assets) ndaj gjithsej aseteve géndroi né
29.3 pérqind né TM2 2013 (31.1 pérqind né mars 2013
dhe 32.6 pérqgind né dhjetor 2012). Indikator tjetér 1
réndésishém 1 likuiditetit éshté raporti 1 aseteve
likuide ndaj detyrimeve afatshkurtéra, qé né gershor
2013 ishte 38.5 pérqind, qé paraget njé nivel mé té
larté sa sa minimumi 1 kérkuar me rregullén

pérkatése pér menaxhimin e likuiditetit.

Kompanité e sigurimit

Aktiviteti 1 industrisé sé sigurimeve né Kosové
vazhdoi té zgjerohet edhe né TM2 2013, kur gjithse)
asetet e kompanive té sigurimit arritén né 130.1
milion euro, njé rritje vjetore prej 8.3 pérqind. Vlera e
primeve té kontraktuara né gershor 2013 arriti né
40.5 milion euro gé, krahasuar me periudhén e njéjté
té vitit paraprak, paraget njé rritje vjetore prej 16.4
pérqind. Gjithashtu, vlera e démeve té paguara shénoi
njé rritje vjetore prej 2.3 pérqind, duke arritur vlerén
prej 13 milion euro. Deri né gershor 2013, tregu i

sigurimeve u karakterizua me humbje né vleré prej

4Rezerva e kapitalit pér rrezik operacional nuk éshté pérfshiré né kalkulimin e CAR pér TM2
2013, konform rregullores né fuqi t& BQK-sé pér Adekuatshmériné e Kapitalit, t& aprovuar me
datén 10 maj 2013, e cila obligon bankat pér pérfshirjen e ngarkesés pér rrezik operacional
duke filluar nga muaiji korrik 2013.

1.4 milion euro. Pérderisa gjithsej té hyrat shénuan
rritje prej 6 pérqind né TM2 2013 krahasuar me TM2
2012, ishte rritja e gjithsej shpenzimeve
administrative prej 24.7 pérqind né TM2 2013
krahasuar me TM2 2012 gé ndikoi né rénien e profitit

té tregut té sigurimeve gjaté késaj periudhe.

Fondet pensionale

Né gershor 2013, Trusti i Kursimeve Pensionale té
Kosovés (TKPK) realizoi kthim pozitiv nga investimet
né vleré prej 17.1 milion euro. Né té njéjtén kohé,
edhe vlera e ¢mimit té aksionit shénoi rritje vjetore
prej 7 pérqgind duke arritur né 1.14 euro né gershor
2013. Rritja e vlerés sé ¢mimit té aksionit ndikoi né
rritjen e gjithsej mjeteve nén menaxhim té TKPK-sé
né 803 milion euro né gershor 2013, njé rritje vjetore
prej 22.8 pérqind krahasuar me periudhén e njéjté té

vitit té kaluar.

Institucionet mikrofinanciare

Aktiviteti 1 institucioneve mikrofinanciare éshté
karakterizuar me rénie edhe né TM2 2013. Asetet e
institucioneve mikrofinanciare shénuan vlerén pre)
113 milion euro né gershor 2013, qé paraget njé rénie
vjetore prej 6.1 pérqgind. Kjo rénie éshté kryesisht
pasojé e zvogélimit té aktivitetit kredidhénés. Gjithse)
kredité e léshuara nga IMF-té arritén vlerén prej 74.3
milioné euro né gershor 2013, qé paraqet njé rénie
vjetore prej 10.1 pérqind. Profiti rezulton té jeté
negativ prej 0.6 milion euro né TM2 2013, pérkundér
rritjes sé normés mesatare té interesit né kredité e
IMF-ve nga 22.4 pérqind né TM2 2012 né 24.8
pérqind né TM2 2013.

11

Tregu i Bonove té Thesarit

Gjaté TM2 2013, konform kalendarit té publikuar, u
shpallén pesé ankande pér letra me vleré, nga té cilat
tre pér periudhé maturimi 91 dité, njé pér peridhé
maturimi 182 dité dhe, pér heré té paré, njé pér afat
maturimi 364 dité. Si¢ edhe éshté paraqitur né
figurén 18, ofertimi ka vazhduar té jeté afér 2 heré mé
1 larté se sa shuma e kérkuar, ndérsa norma vjetore e
interesit pér shumat 10 milioné euro ka vazhduar té

jeté rreth 0.5 pérqind.

Figura 18. Ankandet e letrave me vleré té€ Qeverisé,

né milioné euro

Vérejtie: Ankandet jané pér shumat e ofertuara pér 91 dité.

Burimi: BQK (2013)
Ndérsa, né ankandin pér shumén e 20 milioné eurove,
me afat maturimi 182 dité, ofertimi ishte 1.5 heré meé
1larté dhe norma vjetore e interesit ishte né 0.94
pérqgind. Normé mé e larté e interesit u regjistrua né
ankandin pér 20 milion euro me afat maturimi pre)

364 dité, e cila arriti né 2.26 pérqind.

Sektori Fiskal

Zhvillime pozitive gjaté késaj periudhe vlerésohet té
keté pasur edhe né sektorin fiskal. Vlera e
pérgjithshme e shpenzimeve buxhetore deri né fund té
gershorit 2013 arriti né 626.3 milioné euro qé paraqet

njé ngritje té lehté prej 0.1 pérqind krahasuar me



periudhén e njéjté té vitit paraprak. Né anén tjetér, té
hyrat buxhetore shénuan rritje vjetore prej 3.9

pérqind duke arritur vlerén prej 674.8 milioné euro.

Sektori i Jashtém

Deficiti 1 llogarisé rrjedhése né TM1 2013 ishte 13.4
milioné euro, qé paraqget njé rénie vjetore prej 35.8
pérqind. Deficiti 1 llogarisé rrjedhése si shkaktar
kryesor ka deficitin tregtar i cili arriti né 984.5 milion
euro deri né gershor 2013. Sidqofoté, si rezultat i
rritjes sé eksporteve pér 9.9 pérqind dhe rritjes sé
importeve prej vetém 0.6 pérqind, deficiti tregtar ka
shénuar rénie vjetore prej 0.6 pérqind (Figura 19).
Deri né gershor 2013, gjithsej eksportet arritén vlerén
prej 148.8 milion euro, pérderisa importet arritén

vlerén prej 1.1 miliard euro.

Figura 19. Importet, eksportet dhe bilanci tregtar,
jo kumulative

Burimi: ASK (2013)
Rritja e ngadalshme e importeve mé sé shumti mund
ti adresohet rénies sé ¢mimeve té naftés pasi qé né
terma nominal importi i produkteve minerale (pjesa
kryesore e produkteve minerale jané derivate té
naftés) shénoi rénie pér 14.1 pérqind, dhe njéherit
éshté kategoria me pjesmarrje mé té madhe né
gjithsej importet. Pérkundér kétyre zhvillimeve,

shkalla e mbulueshmérisé sé importeve me eksporte

Vlerésimi Tremujor i Ekonomisé, Nr. 3, Tremujori 11/2013

mbetet né 13.1 pérqgind, qé reflekton bazén e ulét té

eksporteve.®

Pér dallim nga TM1 2012 kur kishin shénuar rénie,
dérgesat e emigrantéve né fund té TM1 2013 arritén
vlerén prej 127.8 milion euro, duke shénuar rritje
vjetore prej 7.3 pérqind, gjé e cila i kontribuon rritjes
sé konsumit né ekonominé e vendit dhe paraqet njé
kontribut té réndésishém pér ngushtimin e deficitit né
llogariné rrjedhése (Figura 20).

Figura 20. Pranimet e dérgesave té emigrantéve, né

milioné euro

Burimi: BQK (2013)

Pérvecg dérgesave té emigrantéve, edhe té hyrat nga
kompenzimi i punonjésve sezonal kané kontribuar né
ngushtimin e deficitit té llogarisé rrjedhése.
Gjithashtu, bilanci pozitiv né kuadér té eksportit té
shérbimeve éshté pérmirésuar edhe mé tutje duke
arritur né 59.5 milioné euro. Kjo kategori dominohet
nga shérbimet e udhétimit dhe kryesisht paragesin

shpenzimet e diasporés né Kosové.

Gjaté TM1 2013, vlera e IHD-ve arriti né 60.1 milioné
euro, qé paraget rritje prej 6.9 pérqind krahasuar me
TM1 2012. Investimet e huaja direkte konsiderohet se

kané lidhshméri té larté me zhvillimet e pérgjithshme

5 Té dhénat e tregtisé pér periudhén shtator 2012 deri né janar 2013, té& pérpiluara nga
Agjencia e Statistikave té Kosovés, nuk pérfshijné eksportin dhe importin e Energjisé
Elektrike.

ekonomike né vendet e eurozonés marré parasysh se
pikérisht kéto vende paragesin burimin kryesor té

IHD-ve.

Figura 21. Investimet e Huaja Direkte sipas
aktivitetit ekonomik

Burimi: BQK (2013)
Struktura e investimeve té huaja direkte né TM1
2013 éshté karakterizuar me rritjen e métutjetshme
té pjesémarrjes sé sektorit té patundshmeérive (37.6
pérqind e gjithsej IHD-ve), ndérsa sektorét si
prodhimi dhe agrikultura kané pésuar rénie té lehté

(Figura 21).

Treguesit e zgjedhur makroekonomik

. . Qershor
Pérshkrimi 2007 2008 2009 2010 2011 2012 2013
Sektorireal 1/
PBB (né milioné euro) 3,379.4 3,710.7 4,077.0 4,136.5 4,486.0 5,021.0 -
Cmimet (mesatarja vjetore) 4.4% 9.4% -2.4% 3.5% 7.3% 2.5% 2.7%
Cmimet (ndryshimi vjetor) 10.5% 0.5% 0.1% 6.6% 3.6% 3.7% 2.7%
Sektori fiskal 2/
Té hyrat (né milioné euro) 903.0 943.0 1,147.0 1,179.0 1,303.3 1,538.0 674.8
Shpenzimet (né milioné euro) 662.0 951.0 1,233.0 1,272.0 1,388.0 1,466.5 626.3
Bilanci, si pérgindje e PBB-sé 7.1 (0.2) (2.2) (2.2) (1.9) (1.9 48.6
Sektori financiar (né milioné euro) 3/
Asetet e korporatave financiare 2,941.9 3,370.3 4,005.0 4,440.5 4,732.0 5,289.3 5,321.3
prej té cilave: Bankat 1,435.0 1,808.3 2,204.6 2,455.0 2,649.7 2,829.3 2,787.0
Kredi 892.1 1,183.4 1,289.0 1,458.7 1,698.1 1,763.4 1,825.7
Depozita 1,143.1 1,444.1 1,744.8 1,936.9 2,104.0 2,279.1 2,201.3
Norma e interesit né kredi 14.1 13.8 14.1 14.3 13.9 12.9 12.0
Norma e interesit né depozita 4.0 4.4 4.0 3.4 3.6 3.7 35
Hendeku i normés sé interesit 10.1 9.4 10.1 10.9 10.2 9.1 8.5
Sektori i jashtém, (né milioné euro) 3/
Bilanci i pagesave
Llogaria rriedhése -214.0 -460.9 -374.2 -515.7 -658.5 -380.2 -13.4
prej té cilave: importi i mallrave -1,530.1 -1,866.3 -1,8289 -2,057.1 -2,383.9 -2,359.7 -460.9
prej té cilave: dérgesat e emigrantéve 588.5 608.7 585.7 584.3 584.8 605.1 127.8
Llogaria financiare -5.8 288.5 109.0 275.9 376.8 130.3 -8.4
Investimet e huaj direkte né Kosové 440.7 366.5 287.4 365.8 393.9 229.1 60.1
Investimet portfolio, net -34.5 -109.9 -124.4 -49.2 -57.0 -184.9 -53.5
Invetimet tjera, net -108.0 75.2 -138.3 47.4 -5.6 369.2 -18.3
Pozicioni ndérkombétar i Investimeve, net 1,278.9 941.2 524.4 444.6 133.9 248.8 405.9
Asetet 2,397.6 2,536.0 2,812.1 3,249.4 3,325.1 3,705.1 3,847.4
Detyrimet 1,118.6 1,594.9 2,287.8 2,804.8 3,191.2 3,456.3 3,441.4
Borgiji i jashtém, gjithsej 496.3 706.8 1,146.4 1,348.3 1,426.8 1,517.6 1,450.1
Borgji i jashtém privat 496.3 706.8 837.1 1,022.4 1,106.7 1,116.2 1,052.2
Borgji i jashtém publik n/a n/a 309.3 325.9 320.0 401.4 398.0

Burimi;
1/ ASK (2013).
2/ MF (2013).

3/ BQK (2013) - té dhénat pér vitin 2013 jané deri né mars.

